
Cukai Pendapatan: Beban Atau Manfaat?

Mereka berpendapat, 100 peratus pendapatan yang mereka peroleh daripada bekerja atau berniaga seharusnya milik
mereka semata-mata.

Antara dialog yang biasa didengari: “Buat apa perlu bayar cukai? Aku kerja/ berniaga siang malam kena beri duit
kepada kerajaan. Kayakan kerajaan?”.

Ini persepsi negatif yang telah bertapak sekian lama akibat sikap culas dalam mengambil tahu tentang kepentingan
membayar cukai.

Golongan ini fikir segala kemudahan infrastruktur seperti jalan raya, perkhidmatan pengangkutan awam yang mereka
gunakan saban hari dalam bekerja atau berniaga tidak melibatkan sebarang kos.

Barangkali mereka fikir aspek keselamatan yang membolehkan mereka bekerja atau berniaga dengan aman dan
sejahtera tidak melibatkan sebarang kos.

Mungkin juga mereka fikir sekolah untuk anak-anak mereka belajar atau hospital kerajaan yang menjadi tempat dituju
apabila sakit adalah percuma.

Untuk makluman, Lembaga Hasil Dalam Negeri Malaysia (HASIL) berulang kali mengingatkan orang ramai tentang
kepentingan cukai terhadap negara dan masyarakat.

Hasil daripada cukai pendapatan digunakan oleh kerajaan untuk mentadbir dan mengurus sesebuah negara bagi
perbelanjaan pembangunan.

Cukai digunakan untuk membiayai perbelanjaan pentadbiran negara termasuk projek-projek pembangunan awam
seperti sekolah, universiti, hospital, klinik kesihatan, jalan raya, lapangan terbang dan lain-lain lagi.

Cukai juga digunakan untuk mengekalkan pertumbuhan ekonomi negara.
Bukan itu sahaja, pendapatan dan kekayaan diagihkan semula kepada mereka yang memerlukan.
Dari rakyat kepada rakyat.

Dalam erti kata lain, selain daripada membantu negara, anda sebenarnya membayar cukai pendapatan untuk
manfaat diri sendiri.

Mereka yang culas membayar cukai pendapatan sebenarnya telah berlaku tidak adil kepada rakyat Malaysia yang
patuh cukai.

Jadikan tabiat membayar cukai ini suatu amanah dan bukannya suatu beban.-MYNEWSHUB

Simpan nama, e-mel dan laman web saya di pelayar ini untuk kali saya mengulas.A



